Referat frå styremøte 02/2010 for SVR 

Desse møtte
Thor Jørgen Tjørhom, Sirdal kommune

Bjørgulv Sverdrup Lund, Valle kommune

Torkel Myklebust, Suldal kommune

Olav Mandt, Bykle kommune

Knut A Austad, Bygland kommune

Ole Tom Guse, Forsand kommune

Bjørn Laugaland, Hjelmeland kommune

Sigmund Oksefjell, Kvinesdal kommune
Fråverande
Oddmund Ljosland, Åseral kommune

John Fidjeland, Hægebostad kommune

Tid: Tysdag 25. mai kl 10.30 – 14.00
Stad: Rådhuset i Hjelmeland
Sakliste

Sak 07/10
Godkjenning av innkalling og sakliste

Forslag til vedtak frå prosjektleiar

Innkalling og sakliste vert godkjende.

Vedtak

Innkalling og sakliste vert godkjende.

Sak 08/10
Godkjenning av referat frå styremøte 05/09 

Forslag til vedtak frå prosjektleiar

Referatet vert godkjent.

Vedtak

Referatet vert godkjent.

Sak 09/10
Orienteringssaker

· Møte i villreinnemnda for Setesdalsområdet.

· GPS-merking av bukk

· Tilbakemelding frå fylkesmannen i Rogaland på forslaget om nasjonalpark i Preikestolområdet.
· Uttale frå forvaltingssekretariatet om renovering av turisthytta på Gaukhei og bru i Bygland kommune.

· Søknad om naturlosturar til Gyvasshytta, Bykle kommune.
· E-post frå fylkesmannen i Aust-Agder til Bykle kommune om SVR som LNF-område.

· Initiativ for å restaurere ei av Heiberghyttene.
· Heibergdagane i Sirdal 13.- 15. august.

· Opning av rasteplass og info-senter, 16. juni  kl 13.30.
· Prosjektleiar har takka ja til å bli medlem av KOT sitt Råd.

Forslag til vedtak frå prosjektleiar

Orienteringssakene vert tatt til etterretning.

Vedtak

Orienteringssakene vert tatt til etterretning.

Sak 10/10
Møte med Miljøverndepartementet  om etablering av den 

interkommunale forvaltinga

Notatet frå møtet vart diskutert.

Notatet viser at staten delegerer myndigheit og oppnemner styret. Det er ikkje noko interkommunalt samarbeid av den typa vi kjenner i dag. I praksis er dette ei forvalting slik vi i dag ser det i Villreinnemnda. Dette er ikkje det vi vanlegvis legg i begrepet lokal forvalting. Ingen folkevalde ynskjer å vere reine administratorar for statleg politikk. Lokal forvalting må ha rom til skjønnsutøving.
Styret er samstemte om at SVR må ha to kontor, eitt i Agder og eitt i Ryfylke. Fylkesmennene støttar også dette synspunktet. Problemstillinga blei tatt opp på møtet med MD.

Ny forvaltingsplan må prioriterast. Dette støttar MD. Å utarbeide ein ny forvaltingsplan vil ta minst eitt år og vil ikkje kunne vere klar ved oppstart av det nye forvaltingsregimet.
Dagens innsats innafor skjøtsel, informasjon og tilrettelegging må aukast. Det er difor viktig at desse ambisjonane får konsekvensar for stillingsressursen vi får. Sidan alle dispensasjonssøknader  først må handsamast av dei nye områdeforvaltarane etter Naturmangfoldlova  og verneforskriftene for deretter å handsamast etter Plan- og bygningslova eller Motorferdselova i den enkelte kommune, må det tilførast nok ressursar til å kunne gjere denne delen av jobben på ein profesjonell og effektiv måte.
Prosjektleiar må utarbeide eit utkast til brev til MD for å presisere standpunkta til styret. Brevet må ta utgangspunkt i dei momenta vi før har lagt fram for departementet.
Vedtak

Prosjektleiar utarbeider eit brev til departementet som tydeleggjer dei utfordringane som styret ser med det nye forvaltingsregimet. 
Utkast til brev blir sendt styret for godkjenning.

Sak 11/10
Årsmelding for SVR, 2009

Utkast til årsmelding vart gjennomgått av prosjektleiar.
Styret kommenterte at årsmeldingane frå fleire av kommunane var lite fyldige og ikkje viste den lokale aktiviteten godt nok. Kanskje burde det utarbeidast eit felles skjema der aktiviteten i kommunane kunne førast inn.
Forslag til vedtak frå prosjektleiar

Styret godkjenner den framlagde årsmeldinga for 2009.
Vedtak

Styret godkjenner den framlagde årsmeldinga for 2009.
Sak 12/10
Rekneskap for SVR, 2009

Rekneskapen for 2009 er tatt inn som del av årsmeldinga. Prosjektleiar gjekk gjennom rekneskapen. Rekneskapen vert revidert som del av rekneskapen i Valle kommune. Revisorgodkjenning føreligg enno ikkje.
Forslag til vedtak frå prosjektleiar

Rekneskapen for 2009 vert godkjend under føresetnad av revisorgodkjenning.

Vedtak

Rekneskapen for 2009 vert godkjend under føresetnad av revisorgodkjenning.

Sak 13/10
578 350 kr til tiltak i SVR gjennom ”Bestillingsdialogen”
Prosjektleiar gjekk gjennom løyvingane til SVR .
Forslag til vedtak frå prosjektleiar

Styret tar saka til etterretning.

Vedtak

Styret tar saka til etterretning.

Sak 14/10
Økonomien i SVR i 2010

Prosjektleiar gjekk gjennom statusrapport for økonomien inneverande år i SVR.
Momsrefusjon for arbeidet med rasteplassen ved Håhellervatn er enno ikkje avklart. Dette må det arbeidast vidare med.

Det er uhaldbart at forvaltingssekretariatet og kommunane ikkje får tilført ressursar til å gjere den same jobben som ein har gjort gjennom heile forsøksperioden. Det er openbart at dette arbeidet må halde fram ut heile 2010 sidan ei ny forvalting i praksis ikkje kan vere på plass før ved årsskiftet.

Forslag til vedtak frå prosjektleiar

Styret tar saka til etterretning. Budsjett for 2010 vert ikkje sett opp før endeleg løyving frå DN ligg føre. Styret føreset at ein kjem tilbake til saka på neste møte saman med ei orientering om sluttrekneskapen for rasteplassen ved Håhellervatn.
Vedtak

Styret ber om at det vert sendt eit brev til DN der ein seier frå at ein forventar same løyvinga i 2010 som før om åra slik at ein kan oppretthalde same aktivitet som før.  Prosjektleiar utformar eit brev og sender det ut til godkjenning i styret.
Budsjett for 2010 vert ikkje sett opp før endeleg løyving frå DN ligg føre. Styret føreset at ein kjem tilbake til saka på neste møte saman med ei orientering om sluttrekneskapen for rasteplassen ved Håhellervatn.

Sak15/10
Forlenging av stillinga til prosjektleiar

Saka vart lagt fram utan forslag til vedtak. 
Vedtak

Prosjektleiar får forlenga stillinga ut 2010.
Sak 16/10
Høyringsuttale til strategisk plan for kulturminne og 


kulturmiljø i Aust-Agder 2010-2013
SVR er høyringsinstans i denne saka og har fått oversendt høyringsutkast med uttalefrist 1. juni. Prosjektleiar orienterte kort om utkast til høyringsuttale.
Forslag til vedtak frå prosjektleiar

Styret delegerer til prosjektleiar å skrive ein høyringsuttale til planen.

Vedtak

Styret delegerer til prosjektleiar å skrive ein høyringsuttale til planen.

Sak 17/10 
Søknad om forskingsprosjekt

Prosjektleiar orienterte om initiativet som er tatt.

Forslag til vedtak frå prosjektleiar

Styret støtter at prosjektleiar arbeider for å få sendt ein søknad om eit FoU –prosjekt med fokus på Heiberg-kulturen. Styret føreset at søknaden vert utarbeidd saman med aktuelle samarbeidspartnarar. Endeleg søknad skal avklarast med styreleiar.

Vedtak

Styret støtter at prosjektleiar arbeider for å få sendt ein søknad om eit FoU –prosjekt med fokus på Heiberg-kulturen. Styret føreset at søknaden vert utarbeidd saman med aktuelle samarbeidspartnarar. Endeleg søknad skal avklarast med styreleiar.

Sak 18/10
Sal av bøker
Saka vart drøfta.

Styret presiserte at tilboda berre skal gjelde kommunane og skulane. 
Forslag til vedtak frå prosjektleiar

Styret godkjenner at SVR-kommunane får tilbod om å kjøpe Epoke for 150 kr og at skulane får kjøpe Bli kjent med heiane for 100 kr per eks.
Vedtak

Styret godkjenner at SVR-kommunane får tilbod om å kjøpe Epoke for 150 kr og at skulane får kjøpe Bli kjent med heiane for 100 kr per eks.

Sak 19/10
Eventuelt

Arbeidet med Heiplanen blei kort diskutert.
Valle, 26.mai 2010

Tarjei Haugen, referent

